
				এই পাতাটির মুদ্রণ সংশোধন করা প্রয়োজন। 
> १२
হারীতি, তোমার ত পঞ্চশত পুত্র আছে। ভগবানের এই কথা শ্রবণ করিয়া ষক্ষী অধিকতর দুঃখিত হইয়। বলিয়াছিল। ৩৯ ৷
ভগবন, লক্ষপুত্র থাকিলেও একটি পুত্ৰক্ষয় সহ্য করা যায় না। পুত্র অপেক্ষ প্রিয়তর আর কিছু নাই ; পুত্রনাশ অপেক্ষা অধিক দুঃখও কিছু নাই । ৪০ ৷
পুত্রবান ব্যক্তিই পুত্রস্নেহরুপ বিষের বেদন জানে । পুত্রপ্রীতি মমুষ্যের স্বাভাবিক ও অনিবন্ধন । নিজপুত্র মলিন বিকলাঙ্গ ও ক্ষীণ হইলেও কাহার না চন্দ্রতুল্য বলিয়া জ্ঞান হয় । ৪১-৪২ ।
সৰ্ব্বভুতে দয়াবান ভগবান যক্ষীর এইরূপ বাৎসল্যযুক্ত ও বিহ্বল বাক্য শ্রবণ করিয়া হাস্যসহকারে তাহাকে বলিয়াছিলেন । ৪৩ ৷
তুমি বহুপুত্রবতী হইয়াও যদি একটি পুত্রবিরহে এত শোকাকুল হও, তাহা হইলে যাহাঁদের একটি মাত্র পুত্র সেটিকে তুমি হরণ করিলে তাহদের কিরূপ ব্যথা হয় । তুমি পুত্রমাতা হইয়াও ব্যাঘ্র সেরূপ মৃগশাবকগণকে ভক্ষণ করে, তদ্রুপ অলক্ষিতভাবে স্ত্রীগণের গৃহে প্রবেশ করিয়া শিশুগুলিকে ভক্ষণ করিয়া
থাক ॥ ৪৪-৪৫ ৷
যে কাৰ্য্যে নিজদেহের দুঃখভোগ হয়, পরের প্রতিও সেই সকল কাৰ্য্য করিবে না। শোকামুভব সকলেরই সমান । তুমি যদি হিংসাবিমুখী হইয়া বুদ্ধ-ধৰ্ম্ম-সঙ্ঘের তিনটি শিক্ষাপদ গ্রহণ কর তাহা হইলে নিজ প্রিয়পুত্রকে পাইবে ॥৪৬-৪৭ ৷
যক্ষী ভগবান কর্তৃক এইরূপ কথিত হইয়া শিক্ষাপদ গ্রহণ করিল এবং হিংসাবিরাম স্বীকার করায় তদীয় পুত্র প্রিয়ঙ্করকে পুনঃ প্রাপ্ত হইল । ৪৮ ।
ভিক্ষুগণ যক্ষীর পূর্বজন্মবৃত্তান্ত ও কৰ্ম্মফলযোগের কথা জিজ্ঞাসা করায় ভগবান তাহার ব্লত্তান্ত বলিয়াছিলেন । ৪৯ ।

